
Jesazlich: Du doascht dise Jeschicht oppnämen 
ooda drekjen, soo lang aus du dee nich vekjafst. 



Manasse wia truarich.  Sien Voda,  
de Kjennich Hiskia wia jestorwen.  
Manasse wia mau 12 Joa  
oolt, oba hee wia nu  
Kjennich en Juda,  
Gott sien Volkj.   
Hee wist daut nich  
oba hee wudd 55 Joa  
rejieren.  Daut fäld,  
daut Gott am holp een  
gooda Kjennich sennen.  



Manasse horcht nich no Gott 
un deed schlajchtet.  Hee 
bud de Städen toom Jetzen 
opfren wada opp.  Hee muak  
                een Jetzenbilt un 
                stald daut en Gott 
                                  sienen      
                                  heiljen   
                                  Tempel. 



Gott haud to Moses jesajcht, 
"Jie sellen junt kjeenen Aufgott 
moaken un kjeene Form 
schmäden, kjneet junt nich 
                    ver dee, un deent   
                     dee nich."  



Manasse eewd Hakjsarie un Zaubarie.  
Hee leid de Lied wajch von Gott.  
Hee leet soogoa    siene  
Säns to de Jetzen  
opp opfren.   
Manasse sien  
Onjehuarsom  
brocht Gott  
sien Oaja  
äwa am. 



Wan Gott sien Volkj onjehuarsom 
es, dan lat hee dee strofen.  Daut 
wort uk to Manasse un sien Volkj.  
De HAR leet de Armee von Assur  
äwa an  
komen. 
 

Manasse  
wort en  
Kjäden jehoolen  
un no Babel jenomen.  



Aus Manasse en Babel 
uthoolen must, prachad 
hee Gott däm HARN un  
       deed sikj unja siene    
       Vodasch äaren 
       Gott deemootjen. 
       Nich mea doodje 
       Jetzen aunbäden! 



Wudd de woara Gott no 
Manasse horchen, no aul 
daut schlajchte waut hee 
   jedonen haud? 



Jo!  Gott erhieed däm Kjennich 
sien Jebäd un brocht am trigj  
no Jerusalem, trigj no sien  
Troon un trigj aus Kjennich  
äwa daut Volkj.  Nu wist  
Manasse daut Gott de  
                     HAR wia. 



De Kjennich Manasse wia een 
aundra Mensch jeworden.  Hee 
neem daut Jetzenbilt utem  
              Tempel rut. 



Hee saumeld de framde Jetzen  
en Jerusalem un schmeet dee fuat.  
Hee frescht däm HARN sien Aultoa 
opp un muak een Dankopfa. 



Dan velangd hee daut de 
Menschen däm HARN, dee Gott 
en Israel wia, deenden.  Dit wia  
      waut scheenet. 



Aus Manasse storf wort sien Sän, 
Amon, de Kjennich.  Dee deed wada 
Jetzen deenen, un deed sikj nich 
ver däm HARN deemootjen aus sien 
Voda haud. 



Amon wia schlajchta un schlajchta, 
hee wort von siene Deena 
omjebrocht en sien ieejnet Hus.  
Hee wia mau twee Joa Kjennich. 



De näakjsta 
Kjennich, Josia, wia 
mau acht Joa oolt.  
Hee rejieed 31 Joa, 
un hee deed waut 
rajcht wia ver Gott. 



Hee muak een Enj 
von Jetzendeenst 
un schluach  
de Jetzen en  
fiene Bieta.  



De gooda Kjennich Josia leet uk Gott sien 
Tempel rein moaken un trajchtbuen.  
Mank aul daut Drakj funk een Priesta 
  daut Buak met däm HARN sien 
    Jesaz, waut de HAR derch 
                          Moses jejäft haud. 



Aus de Kjennich de 
Wieed vom Jesaz 
hieed, reet hee siene 
Kjleeda ut Schaund. 



Josia wist woo 
schlajcht sien Volkj 
jewast wia, aus see 
Gott sien Jesaz 
Onjehuarsom wieren. 



De Profeetin Hulda jeef Josia eene 
Norecht von Gott.  "Soo sajcht de 
HAR: Ekj woa jieda Fluch waut en 
dit Buak jeschräwen steit,  
loten en Erfellunk  
gonen."  Oba wiels  
Josia deemootich  
un jehuarsom  
wia wudd daut  
mau no sienen  
Doot romkomen. 



Gott holp Josia daut Volkj trigj  
nom HARN brinjen.  Een Dach  
aus Josia de Armee  
en eenen Kaumf  
leid, kjrieech hee  
eenen Feila en  
am jeschoten. 



Siene Deena neemen am no 
Jerusalem no sien Hus, un  
hee storf doa.  De  
Menschen truaden,  
un muaken niee  
Leeda von äaren  
gooden Kjennich  
Josia. 



Nich väl lota 
kjeem daut 
Kjennichrikj to 
Enj.  Oba een 
Dach woat 
een Kjennich 
äwa Israel 
rejieren. 



Sien Nomen es 
KJENNICH ÄWA 
KJENNICHS 
UN HAR ÄWA 
HARREN. 



Aus Jesus daut 
ieeschtemol 
kjeem wort 
hee veacht un 
jekjriezicht.  
Wan hee wada 
kjemt woat hee 
äwa Israel un 
aule Menschen  
rejieren.  



Goode Kjennichs, Schlajchte Kjennichs 
 

 Eene Jeschicht von en daut Wuat  
Gottes, de Bibel 

 
finjt eena en 

 
2. Chronik 33-36 

"Wan dien Wuat openboat woat,  
jeft daut Licht."  Psalm 119:130 



Daut Enj 



Dise Biblische Jeschicht sajcht ons von onsen 
wundascheenen Gott, see ons jemoakt haft un 

ons well kjanenlieren. 
 

Gott weet daut wie schlajchtet jedonen haben, 
waut hee Sind nant.  De Strof fa Sind es de 

Doot, oba Gott siene Leew fa ons es soo groot, 
daut hee sienen eensjen Sän, Jesus, schekjt, 
daut hee aum Kjriez stoawen sull un de Strof 
fa onse Sind nämen sull.  Dan stunt Jesus vom 
Doot opp, un fua no sien Tus em Himmel!  Wan 
du dän Gloowen aun Jesus hast, un am frajchst 
diene Sind to vejäwen, dan deit hee daut!  Hee 

kjemt dan un läft en die, un du woascht  
opp emma met am läwen. 



Wan du dit jleewen kaust, dan saj to Gott: 
Leewa Jesus, ekj jleew daut du Gott best, un 

worscht een Mensch toom fa onse Sind to 
stoawen, un daut du nu wada läfst.  Komm en 
mien Läwen un vejeff mie miene Sinden, soo 
daut ekj nu nieet Läwen haben kaun, un noch 

emol opp emma no die kom.  Halp mie daut ekj 
die jehuarsom sie, un fa die läw aus dien Kjint.  

Amen. 
 

Lass de Bibel un räd jieda Dach met Gott!   
Joh. 3:16 

